
Strategia da clima dal Grischun
DA MARTIN JÄGER,

CUSSEGLIER GUVERNATIV

E r l’onn passà hai puspè 
dà dis cun temperatu-

ras extremas e memia pau-
cas precipitaziuns durant la 
stad. Dal settember al no-
vember èsi stà vinavant 
in’aura da bellezza e chaud, 
quai che m’ha tuttavia pla-
schì, a mai sco viandant e 
ciclist entusiasmà. Èn tals 
records d’aura però gia 
segns e consequenzas da la 
midada dal clima?

E n il fratemp èsi cum-
provà che las tempera-

turas èn creschidas ils ul-
tims decennis pervia da la 
producziun sfrenada da gas 
cun effect da serra. A Paris 
èsi vegnì contractà durant 
duas emnas sin il livel poli-
tic suprem davart la reduc-
ziun dals gas cun effect da 
serra che donnegeschan il 
clima. A questa debatta èn 
sa participadas uschè bleras 
naziuns sco anc mai – in 
segn segir che questa pro-
blematica vegn percurschi-
da adina pli fitg e prendida 
seriusa sin tut il mund. 

L a midada dal clima 
vegn ad avair vastas 

consequenzas er per nus en 
il chantun Grischun. Me-
teoSvizra fa quint ch’i da-
venta fin l’onn 2060 en 
media fin a 3 °C pli chaud 
en las vals da las Alps. Col-
liadas cun quai èn ristgas 
sco la perdita da retgavs en 
las destinaziuns dal turis-
sem d’enviern, midadas tar 
ils privels da la natira che 
chaschunan donns vi d’edi-
fizis e vi da stabiliments 
d’infrastructura, dapli dis 

da chalira e periodas da set-
gira sco er midadas tar la 
producziun d’electricitad 
cun forza idraulica. Il me-
dem mument porta la mi-
dada dal clima er tschertas 
schanzas: temperaturas pli 
chaudas augmentan la ra-
colta tar culturas da plan-
tas. Stads sitgas e chaudas 
en las citads pon augmen-
tar l’attractivitad da nossas 
destinaziuns en il turissem 
da stad. 

P erquai che la midada 
dal clima sto – almain 

en ina dimensiun restren-
schida – vegnir acceptada 
sco in fatg che na po betg 
pli vegnir midà vali insum-
ma er da minimar las rist-
gas per la populaziun, per 
l’economia e per l’ambient 
cun sa preparar uschè bain 
sco pussaivel per las mida-
das, cun las qualas i sto veg-
nir fatg quint. 

N atiralmain stuain nus 
l’emprim trair a niz 

tut las schanzas che sa por-
schan per mitigiar il pro-
blem per l’ambient. Er sche 
nossa producziun da gas 
cun effect da serra para 
d’esser marginala cumpa-
reglià cun l’entir mund, 
avain nus da prestar nossa 

part per schliar globalmain 
il problem en moda persis-
tenta. 

P er pudair far frunt en 
moda activa ed autode-

terminada a la sfida, cun la 
quala la midada dal clima 
ans confruntescha, ha il 
chantun Grischun elavurà 
ina strategia da clima. Ella 
cumpiglia la protecziun dal 
clima e l’adattaziun al cli-
ma. Il chantun Grischun 
prenda uschia serius sias in-
cumbensas. Simplas n’èn 
questas incumbensas però 
betg. La strategia da clima 
dal chantun metta pais sin 
il sbassament dal consum 
d’energia, sin l’augment da 
l’utilisaziun effizienta da las 
resursas e sin la promoziun 
da funtaunas d’energia re-
generabla.

I na finamira speziala en 
quest connex è per mai 

sco minister da l’ambient e 
da la furmaziun la sensibili-
saziun da la populaziun ed 
en spezial da la giuventet-
gna. Tut las generaziuns fu-
turas vegnan ad esser per-
tutgadas anc bler pli fitg da 
la midada dal clima che nus 
al cumenzament da l’onn 
2016. Enconuschentamain 
essan nus l’emprima gene-
raziun che vegn a sentir las 
consequenzas da la midada 
dal clima en tut sia fermez-
za, ma nus essan er la gene-
raziun che po uss effectiva-
main far insatge cunter la 
midada dal clima. 

J au As encuraschesch tuts 
da prestar Vossa part en 

Voss conturns persunals per 
proteger il clima, sco inves-
tiziun en noss avegnir.

Sulegliv – en la Bassa tschajera
Situaziun generala: La Svizra sa
chatta a l’ur d’ina zona da pressiun
auta sur las Inslas britannicas.
Oz: En il nord tschajera enfin 
1500 e 2000 meters. En las ulte-
riuras parts sulegliv. En las mun-
tognas vent da l’ost enfin il 
nordost. En il sid per gron-
da part sulegliv, en l’En-
giadina singuls nivels. 
Temperaturas maxima-
las durant il di enfin 6 
grads, en il sid fin 14 grads.
Prognosas: En il nord sonda e 
dumengia tschajera enfin 2000 
meters. Suren sulegliv. Tempera-
turas durant il di enfin 9 grads. 
En il sid la sonda e la dumengia 
sulegliv cun temperaturas enfin 
15 grads.

Damain dumondas d’asil
En Svizra è il dumber da las du-
mondas d’asil sa reducì il favrer
per in quart cumpareglià cun il
schaner. Tut en tut èn vegnidas
inoltradas 2705 dumondas. Gia
il schaner era vegnì inoltrà da-
main dumondas. La raschun sa-
jan las temperaturas bassas. Sa
reducidas sajan surtut las du-

mondas da burgais afgans e si-
rians. Tuttina restan l’Afghani-
stan (651 dumondas) e la Siria
(244 dumondas) ils pajais cun
las pli bleras dumondas d’asil.
Cun quai che damain requirents
d’asil èn arrivads ils mais d’en-
viern en Svizra restia la situaziun
da fugitivs er quest onn tensiva.

Latg frestg per l’armada svizra
L’armada duai survegnir latg 
frestg da solver enstagl da pulvra 
da latg. Il cussegl naziunal ha ap-
provà ina moziun dal president da 
la pps Toni Brunner. El saja con-
scient che betg tut las fatschentas 
sajan tuttina impurtantas, uschia 
Brunner. «Quai quà n’è però betg 

da sutstimar.» Blers schuldads sa-
jan trumpads sch’els survegnian 
pulvra da latg enstagl latg frestg 
da solver. Cusseglier federal Guy 
Parmelin ha menziunà adumbat-
ten che l’armada survegnia gia oz 
latg frestg sche las truppas sajan 
messas sut tetg staziunar.

Il cussegl naziunal ha approvà la moziun da Toni Brunner cun 112 cunter 
68 vuschs e 10 abstenziuns. KEYSTONE

Confederaziun na po betg surpigliar ovras atomaras betg rentablas
� (rtr) Ils gestiunaris stoppian
decider schebain i veglian serrar
in’ovra atomara che na renda
betg. La confederaziun na saja betg
pronta da surpigliar talas. Doris
Leuthard ha reagì sin in artitgel en
la «Basler Zeitung». Lezza aveva ci-

tà or d’in document da strategia
che l’ovra atomara da Mühleberg
duaja vegnir cumpigliada en ina
societad da salvament e surdada a
la confederaziun. Davos ils gestiu-
naris da las ovras atomaras stettian
ils chantuns e quels na possian gea

strusch ir concurs, ha ditg Leut-
hard. Schebain in’ovra vegnia
prendida da la rait u betg stoppian
perquai ils gestiunaris decider. Il
december 2019 duai vegnir serrada
definitivamain l’ovra atomara da
Mühleberg.

